
INNOVATSION TADBIRKORLIK 
MUHITINI KOMPLEKS 
BAHOLASHDA XALQARO 
TASHKILOTLAR TAJRIBASI

Nazarova Umida Avazovna
Prognozlashtirish va makroiqtisodiy tadqiqotlar instituti

Annotatsiya: Muallif ushbu maqolada respublikaning agrar sektorida innovatsion tadbirkorlikni rivojlantirish imkoniyatlarini 
ochib beradi. Innovatsion tadbirkorlikni qo‘llab-quvvatlashning tashkiliy-huquqiy istiqbolli yo‘nalishlari taklif etiladi.

Kalit so‘zlar: innovatsiya, tadbirkorlik, raqobatbardoshlik, texnopark, prognoz.
Abstract: The author in this article describes the possibilities of developing innovative entrepreneurship in the agricultural 
sector of the republic. It offers promising areas of organizational and provincial support for innovative entrepreneurship.

Key words: innovation, entrepreneurship, competition ability, technopark, forecast.
Аннотация: Автор в данной статье расскрывает возможности развития в аграрном секторе республики иннова-
ционного предпринимательства. Предлагает перспективные направлении организационно-прововой поддержки 
инновационного предпринимательства.

Ключевые слова: инновавация, предпринимательство, конкуренция способность, технопарк, прогноз.

O‘zbekistonda olib borilayotgan islohotlar natijasida innovatsion faoliyatni rivojlantirish va qo‘llab-quvvat-
lash orqali raqobatbardoshlik darajasini oshirida innovatsion tadbirkorlik muhtini yaratish, asosiy elementlardan 
biri sifatida qayd etilmoqda. Innovatsion tadbirkorlikni qo‘llab-quvvatlash va rag‘batlantirish, ilmiy va innovatsiya 
yutuqlarini amaliyotga joriy etishni samarali mexanizmlarini yaratish hamda sifat mezonlari hamda boshqaruv 
usullarini o‘ziga xos tizimini shakllantirish dolzarb masala hisoblanadi.

Bugungi kunda rivojlangan mamlakatlar iqtisodiyotida raqobatning keskinlashib, jahon bozorlarida inno-
vatsion mahsulotlarga bo‘lgan talab keskin ortib bormoqda. Xususan, O‘zbekistonda ham fan-texnika sig‘imi 
yuqori bo‘lgan mahsulotlarga ehtiyojning ortib borishi mamlakatimiz milliy iqtisodiyoti tarkibida yuqori texnologi-
yali mahsulotlar ulushini ko‘paytirishga bo‘lgan intilish iqtisodiyotning yetakchi tarmoqlarini innovatsion rivojlan-
tirish zaruriyatini yanada kuchaytirdi.

2017-2021-yillarda O‘zbekiston Respublikasini rivojlantirishning beshta ustuvor yo‘nalishlari bo‘yicha 
Harakatlar strategiyasini amalga oshirishda intellektual salohiyat va innovatsiyalarning ahamiyati yuqori hisob-
lanadi. Chunki intellektual salohiyat evaziga raqobatbardosh mahsulotlar ishlab chiqarishga qodir yuqori tex-
nologiyalar, ilm-fanning eng so‘nggi yutuqlariga asoslangan texnika va asbob-uskunalarni milliy iqtisodiyotga 
keng qo‘llashga erishiladi.

Bu borada O‘zbekiston Respublikasi Prezidentining 2018-yil 7-maydagi “Iqtisodiyot tarmoqlari va soha-
lariga innovatsiyalarni joriy etish mexanizmlarini takomillashtirish bo‘yicha qo‘shimcha chora-tadbirlar to‘g‘risi-
da”gi PQ-3698-sonli hamda 2018-yil 14-iyuldagi “Ilmiy va ilmiy-texnikaviy faoliyat natijalarini tijoratlashtirish 
samaradorligini oshirish bo‘yicha qo‘shimcha chora-tadbirlar to‘g‘risida”gi PQ-3855-sonli qarorlarni alohida 
ta’kidlashimiz mumkin.

Bu vazifalarni amalga oshirish uchun tashkiliy – iqtisodiy jihatlari bilan shug‘ullanuvchi innovatsion tad-
birkor menejerlar zarur bo‘lmoqda. Shuning uchun texnoparklar shaklidagi texnologiyalarni uzatish markazlari, 
innovatsion g‘oyalarni tijoratlashtirish agentliklari orqali ilmiy tadqiqot elementlari va innovatsion infratuzilmani 
yaratish va rivojlantirishni talab etilmoqda. Texnologik innovatsiyalardan, ya’ni ishlab chiqarish uchun texnologi-
yalarni sotib olish va ishlab chiqarish texnologiyalarini joriy etishda mavjud ilmiy salohiyatini shakllantirish strate-
giyasiga o‘tish shartlari yaratiladi. Bunga yordam beruvchi omillarga innovatsion sohaning qonunchilik bazasini 
yanada rivojlantirish va takomillashtirish, jumladan, innovatsiya tizimini yanada takomillashtirish, ushbu tizimda 
yangi unsurlar yaratish, ilm-fan va ishlab chiqarish o‘rtasidagi aloqani mustahkamlashni rag‘batlantirish, inno-

vatsion faoliyatni moliyalashtirishni oshirish kabi masalalar va yakuniy mahsulotga yo‘naltirilgan sanoat ishlab 
chiqarishini texnik va texnologik yangilash, keng miqyosda modernizatsiyalashni amalga oshirishda innovat-
sion tadbirkorlik muhitini yaratish muhim.

Davlat qayta ishlash sanoatida innovatsion o‘sish uchun zarur bo‘lgan yangi muhim texnologiyalarni 
aniqlashga yo‘naltirilgan yagona texnologiya siyosatini ishlab chiqadi va amalga oshiradi. Dastlabki bosqichda 
rangli metallurgiya, kimyo va sanoat materiallari (sement, o‘g‘itlar, metallar ishlab chiqarish va boshqalar) kabi 
energiyani tejaydigan korxonalarga energiya samaradorligi standartlari va ekostandartlarni joriy etiladi (tako-
millashtiriladi), bu resurslarni tejash va yangi texnologiyalarni rivojlantirish uchun samarali rag‘batlantiruvchi 
turtki bo‘ladi.

Bunday sharoitda fan, ta’lim va ishlab chiqarish integratsiyasini ta’minlashga yo‘naltirilgan innovatsion tad-
birkorlikni qo‘llab-quvvatlashning samarali infratuzilmani yaratish muhim deb bilamiz. Shu bois ushbu faoliyat 
subyektlari uchun moliyaviy, moddiy va intellektual resurslardan foydalanish imkoniyatini ta’minlash va bu 
sohani davlat tomonidan qo‘llab-quvvatlanishi muhim o‘rin tutmoqda. Innovatsion tizimni rivojlantirishda xo‘jalik 
yurituvchi subyektlar ishlab chiqarish faoliyati va ijtimoiy sohada innovatsiyalarni yaratish, tarqatish va ulardan 
foydalanish orqali iqtisodiyotni rivojlantirish orqali mamlakat ijtimoiy-iqtisodiy kompleksi elementlari o‘rtasidagi 
rivojlanib borayotgan aloqalar deb hisoblaymiz.

Shuning uchun hozirgi vaqtda innovatsion tizimlarning rivojlanishi davlat, ilm-fan va biznes o‘rtasidagi 
gorizontal aloqalarni kuchaytirish yo‘nalishida yuz bermoqda. Innovatsion tizimning asosiy institutsional 
ishtirokchilari o‘zaro aloqada bo‘lib, uchlangan spiralni tashkil qiladi. Fan davlat va xususiy sektor bilan o‘zaro 
munosabatda bo‘ladi, ular bir-biriga ta’sir ko‘rsatadi va birgalikda iqtisodiy rivojlanishning yo‘nalishi va tezligini 
belgilaydi. Innovatsion tadbirkorlikni rivojlantirishda, albatta, kompleks yondashuv muhim masala. Sababi inno-
vatsion biznes rivojlanishi uchun buxgalteriya hisobini xalqaro amaliyotini o‘rganish talab etiladi va bu soha 
bilimlari iqtisodiyotini shakllantirish, innovatsiyalarning tarqalishini tezlashtirish hamda ilm-fan va biznes sohasi-
dagi hamkorlikni mustahkamlash ta’siri ostida rivojlanadi.

O‘zbekistonda hozirgi sharoitda innovatsion biznes rivojlanishini oqilona boshqarish, uni qo‘llab-quvvat-
lash bo‘yicha ko‘rilayotgan chora-tadbirlarni baholash uchun innovatsion tadbirkorlik faoliyati xususiyatlari va 
ularni takomillashtirish bo‘yicha ko‘plab ilmiy tadqiqot ishlari olib borilmoqda.

Globalizatsiya sharoitida xalqaro tashkilotlar turli integral indekslarni hisoblash usullaridan foydalanadilar. 
Masalan innovatsion rivojlanish indeksi ko‘rsatkichlari qatoriga tadbirkorlikning innovatsion faoliyatini aks etti-
ruvchi indikatorlar ham kiritiladi, masalan, “ilmiy-tadqiqot, tajriba-konstruktorlik ishlari va tijorat xarajatlarining 
YAIMdagi ulushi “, “Yetkazib berilayotgan mahsulotning umumiy hajmida ilmiy-tadqiqot bilan bog‘liq innovat-
siyalar uchun sarf-xarajatlar ulushi”, “mahsulot ishlab chiqarish va innovatsiyalar bilan shug‘ullanuvchi kichik 
va o‘rta korxonalar ulushi”, “marketing va tashkiliy innovatsiyalar bilan shug‘ullanuvchilar ulushi “, “qo‘shma 
innovatsion loyihalarda ishtirok etuvchilar ulushi” kabi indikatorlarni keltirishimiz mumkin.

Yevropa Ittifoqining innovatsion rivojlanish indeksida biznes innovatsiyalariga katta e’tibor beriladi, uni 
hisob lash uchun ko‘rsatkichlari to‘plami Yevropa innovatsion tablosi – European Innovation Scoreboard ko‘ri-
nishida taqdim etiladi va u “Innovatsiyalar Ittifoqi tablosi” (Innovation Union Scoreboard) deb nomlangandi. 
Shu bilan birga korxonalarning innovatsion faolligini davlat tomonidan o‘rganish natijasida olingan ma’lumo-
tlar nafaqat tegishli idoralarning rasmiy veb-saytlarida taqdim etiladi, balki milliy va ular qatoridan Innovation 
Union Scoreboard (Yevropa Ittifoqi), Regional Innovation Scoreboard (Yevropa Ittifoqi), Global Innovation Index 
(INSEAD), Global Competitiveness Report (WEF), Portfolio Innovation Index (AQSH) larni ko‘rsatib o‘tishimiz 
mumkin. Tabloga innovatsion rivojlanish darajasi to‘g‘risidagi ma’lumotlarga ega bo‘lish Yevropa Ittifoqi rahbari-
yatida qiziqish uyg‘otadigan Yevropa Ittifoqiga a’zo mamlakat va boshqa davlatlar uchun innovatsion rivojlan-
ishning miqdoriy baholari kiritiladi.

Yevropa Ittifoqining innovatsion rivojlanish indeksining tarkibi doimiy ravishda qayta ko‘rib chiqiladi va 
takomillashtiriladi. Innovatsion rivojlanish bilan bog‘liq bo‘lgan boshqa xalqaro integral indekslar yoki ularning 
tarkibiy qismlari asosan innovatsion tadbirkorlik darajasini emas, balki umuman mamlakatning innovatsion rivoj-
lanish darajasini aks ettiradigan ko‘rsatkichlardan foydalanadi. Bunday ko‘rsatkichlar qatoriga cheklov shartlari, 
inson resurslari, jozibador tadqiqot tizimlari, innovatsiyalar uchun qulay muhit, investitsiyalar moliyalashtirish 
va qo‘llab-quvvatlash, kompaniyalar investitsiyalari, faoliyatning innovatsion turlari, innovatorlar, aloqalar va 
intellektual aktivlarni o‘z ichiga oladi. Shu bois bandlikka va sotuvlarga ta’siri chuqur tahlil etiladi.

Shu bilan birga, ko‘rsatkichlar va mamlakatning ushbu reytinglarda tutgan o‘rni tahlil qilinayotgan mam-
lakatda tadbirkorlikning innovatsion rivojlanishidan bilvosita dalolat beradi. Ushbu xalqaro indekslarning afzal-
liklari qatoriga innovatsion rivojlanishni baholashda foydalaniladigan metodologiyaning yagonaligini va keng 
doiradagi mamlakatlarni o‘z ichiga olishni kiritish mumkin. Bunday indekslar Global innovatsiyalar indeksi, 
Elektron hukumat rivojlanish indeksi, Axborot-kommunikatsiya texnologiyalarini rivojlantirish indeksi, Bilimlar 
iqtisodiyoti indeksini o‘z ichiga oladi. Innovatsiyalar global indeksi innovatsiyalarning gullab-yashnashi uchun 
zarur bo‘lgan shart-sharoitlarni belgilab beradi va uning mamlakatlarning iqtisodiy va ijtimoiy rivojlanishidagi 

rolini ajratib ko‘rsatadi. U 2007-yildan buyon Kornel universiteti, INSЕAD Biznes maktabi va Butunjahon intel-
lektual mulk tashkiloti (BIMT) tomonidan hisoblanadi. 2018-yilda Indeks 127 mamlakat uchun hisoblangan.

Innovatsilar global indeksi quyidagilarni baholovchi ikkita kichik indekslarga asoslanadi: 

● mavjud resurslar va innovatsiyani o‘tkazish sharoitlari; 

● har biri bir nechta tarkibiy qismlardan iborat bo‘lgan innovatsiyalarning amalga oshirishdan erishilgan 
amaliy natijalari.

Mavjud resurslar va innovatsiyalar o‘tkazish sharoitlarini baholaydigan kichik indeks (InnovationOutput 
Sub-index) innovatsion faoliyatni amalga oshirish imkonini beruvchi milliy iqtisodiyot komponentlarini o‘z ichiga 
oladi, ya’ni: tarkibiy qismlarini qamrab oladi: institutlar, inson kapitali va tadqiqotlar, infratuzilma, bozorning 
rivojlanish darajasi va biznesning rivojlanish darajasi. Bu ko‘rsatilgan komponentlarning oddiy o‘rtachasidir. 
Innovatsiyalarni amalga oshirishda erishilgan amaliy natijalarni baholaydigan kichik indeks (Innovation Output 
Sub-index) ikkita komponentning: bilim va texnologiya sohasidagi natijalar va ijodiy faoliyat natijalarining oddiy 
o‘rtachasidir.

Innovatsiyalar umumiy global indeksi – bu innovatsiyalarga qilingan xarajatlar va innovatsiyalarni ishlab 
chiqarish subindekslarining oddiy o‘rtachasidir. Shunday qilib, yakuniy indeks bu xarajatlar va samaralar nisbati 
bo‘lib, mamlakatda innovatsiyalarni rivojlantirishga qaratilgan harakatlar samaradorligini obyektiv baholashga 
imkon beradi.

Innovatsiyalar global indeksida mamlakatlarga 1 (eng past) dan 100 gacha (eng yuqori) ball beriladi.
Elektron hukumatni rivojlantirish indeksi – milliy hukumatlarning davlat xizmatlarini ko‘rsatishda 

axborot-kommunikatsiya texnologiyalaridan foydalanish istagi va qobiliyatini o‘lchaydigan umumlashtirilgan 
ko‘rsatkichdir. Ushbu Indeks Birlashgan Millatlar Tashkiloti tomonidan nashr etiladi va tashkilotga a’zo bo‘lgan 
193 ta mamlakatning elektron ishtirokini keng tadqiq qilishga asoslangan. Birinchi sharhda – “Benchmarking 
E-government: A Global Perspective” – 2001-yilda nashr etilgan. Keyinchalik, BMTning shu kabi tahliliy shar-
hlari 2003-yildan 2005-yilgacha har yili, keyin esa har ikki-yilda bir marta nashr etiladigan bo‘ldi. Tahlil davomida 
milliy saytlarning texnik xususiyatlari, shuningdek, elektron hukumat sohasidagi siyosat va asosiy xizmatlarni 
taqdim etish strategiyasini baholanadi.

Indeks uchta ko‘rsatkichning: elektron xizmatlarning qamrovi va sifati, telekommunikatsiya infratuzilmasi 
rivojlanish darajasi va inson kapitalining o‘rtacha tortilgan qiymatidir. Indeks 0 dan 1 gacha (maksimal qiymat) 
shkala bo‘yicha o‘lchanadi. Elektr aloqasi xalqaro ittifoqining axborot-kommunikatsiya texnologiyalari rivojla-
nishi indeksi1 o‘n bitta ko‘rsatkichdan iborat. Ular ichida: AKTdan foydalanish (simli va mobil aloqa abonent-
lari soni, tashqi Internet shlyuzining kengligi), ulardan foydalanish darajasi (mobil aloqa va Internetning faol 
foydalanuvchilari soni), mamlakat aholisining AKTdan foydalanish ko‘nikmalari. Jahon banki tomonidan his-
oblanadigan “Bilimlar iqtisodiyoti indeksi” muhit iqtisodiy rivojlanish uchun bilimlardan samarali foydalanishga 
yordam beradimi yoki yo‘qligini aniqlaydi va mamlakatning bilimlar iqtisodiyotiga tayyorlik darajasini ko‘rsa-
tadi. Bu mamlakatning bilimlar iqtisodiyoti sohasidagi rivojlanishining umumiy darajasini xarakterlovchi umum-
lashtirilgan indeksdir. Bu to‘rt indeksning o‘rtachasi hisoblanadi, bunda iqtisodiy rag‘batlar va institutsional rejim, 
ta’lim, innovatsiyalar va AKTlardir.

Shunday qilib, dunyoning ko‘plab mamlakatlarini, shu jumladan bizni mamlakatimizda ham qamrab olgan 
xalqaro reytinglar dunyo mamlakatlarining innovatsion rivojlanishini qiyosiy tahlil qilishga imkon beradi. Shu 
bilan birga, yuqorida ta’kidlab o‘tilganidek, ularning deyarli hech biri innovatsion tadbirkorlikni alohida tadqiqot 
obyekti sifatida ajratib ko‘rsatmaydi, balki umuman mamlakatning innovatsion rivojlanishini baholaydi.

Xususiy biznes iqtisodiyotning asosini tashkil etadigan ko‘pchilik davlatlar uchun bu muammo emas, 
ammo tadbirkorlik xususiy biznes bilan tenglashtiriladigan, xalqaro reytinglar va ularning tarkibiy qismlari faqat 
mamlakat innovatsion rivojlanishining umumiy darajasini baholashda foydalanilishi mumkin. Yuqorida qayd 
etilgan reytinglar foydali bo‘lishi mumkin va mamlakatda innovatsion tadbirkorlikni rivojlanish darajasini dun-
yoning boshqa mamlakatlari bilan taqqoslashga asoslangan qo‘shimcha bilvosita baholash sifatida foydalanish 
mumkin. Aynan innovatsion tadbirkorlikning rivojlanish darajasini baholaydigan konkret ko‘rsatkichlari qatoriga 
Yevropa innovatsion tablosining faqat ayrim ko‘rsatkichlarini kiritish mumkin. Shu bois mamlakatda innovatsion 
tadbirkorlikni qiyosiy tahlil qilishda ilmiy asoslangan tadqiqotlar olib borish kerak bo‘ladi.

Xulosa qilib biz O‘zbekistonda innovatsion tadbirkolikni muvaffaqiyatli amalga oshirishda quyidagi masa-
lalarini yanada takomillashtirish lozim deb topdik:

● mamlakatda innovatsiyalarni rivojlantirishga qaratilgan harakatlar samaradorligini obyektiv baholashga 
imkon beradigan reytinglar va ularning tarkibiy qismlari hamda umumiy darajasini baholovchi inde- 
ks   larni ishlab chiqishni;

● o‘rta va uzoq muddatli innovatsion tadbirkorlikni muhitini rivojlantirish strategiyasini ishlab chiqish;

● innovatsion texnologiyalarni joriy qilishda alohida tadbirkorlik muhitini yaratib berish;

● innovatsion texnologiyalarni joriy etishga yo‘naltirilgan mahalliy korxonalar mahsulotini jahon bozorida 
raqobatbardoshligini oshirish muhtini shakllantirish;

● texnologiyalarini joriy etish yo‘li bilan erishiladigan iqtisodiy o‘sishni bosqichma-bosqich oshirish;

● bilim, innovatsiya va inson kapitali rivojiga asoslangan yangi sifatli raqamli iqtisodiyotni shakllantirish;

● iqtisodiyotning ijtimoiy va ekologik yo‘nalishini mustahkamlash, milliy iqtisodiyot tizimini ishlab chiqar-
ishning integral iqtisodiy rejimiga asoslangan boshqa davlatlar tizimi bilan hamkorlik qilish. 

● innovatsion jadal rivojlanishda tadbirkorlik muhitini yaratish orqali respublikamizni jahon miqyosidagi 
yetakchi davlatlarning ijtimoiy-iqtisodiy natijalari darajasiga tenglashtirish.

O‘zbekistonni innovatsiya va intellektual hissaning yuqori ulushi bo‘lgan barqaror bozor iqtisodiyotiga, 
zamonaviy va global bozorda raqobatbardosh sanoatga, shuningdek, qulay investitsiyaviy va ishchanlik 
muhitiga ega jadal rivojlanayotgan mamlakatga aylantirishimiz lozim. Qo‘yilgan maqsadlarda mamlakatda inno-
vatsion tadbirkorlik faoliyati natijalarini iqtisodiyotdagi ustuvor tarmoqlar va ijtimoiy sohaga joriy qilishda yaxlit 
tizim muhtini yaratish zaruratini taqozo etilishi kerak.

